
ᐃᓗᓕᖏᑦ:  

ᐅᑭᐊᖅᐸᓪᓕᐊᑎᓪᓗᒍ-ᐅᑭᐅᕋᑖᖅᑎᓪᓗᒍᓗ, ᕿᓚᓗᖓᐃᑦ ᑕᑯᔭᐅᓲᖑᒻᒪᑕ ᑲᖏᖅᓱᓪᓚᑑᑎᓂ ᓯᓈᖓᓂ ᐸᓐᓂᖅᑑᑉ 
ᐃᑭᕋᓴᖓᑕ, ᐊᔪᖅᓯᐅᖅᑲᔫᔮᑐᐃᓐᓇᕆᐊᖃᖅᓱᑎᒃ. ᓇᓗᓇᐃᕋᓱᐊᕐᓗᒋᑦ ᕿᓚᓗᒐᐃᑦ ᐊᔪᖅᓯᐅᖅᑲᓪᓚᕆᒻᒪᖔᑕ, 
ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᑲᓇᑕᒥ, ᐊᒻᒪᓗ ᐸᓐᓂᖅᑑᒥ ᐊᖑᓇᓱᑦᑎᑦ ᒥᑭᒋᐊᕐᓂᐊᖅᑏᓪᓗ ᑲᑎᔨᖏᑦ ᒪᓕᒋᐊᓖᑦ 
ᑎᑎᕋᕆᐊᓐᖓᖅᓯᒪᔪᓂᒃ ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎᓂᒃ ᐊᔪᖅᓯᖅᓯᒪᔪᓄᑦ ᕿᓚᓗᒐᕐᓄᑦ, ᓴᖅᑭᖅᑕᐅᔪᑦ 2001-ᒥ, 
ᐊᒻᒪᓗ ᖃᐅᔨᓴᕐᓗᑎᒃ ᑲᖐᒋᔭᐅᔪᓂᒃ ᐊᔪᖅᓯᐅᖅᑲᒋᐊᖏᑦ ᒪᕐᕈᐊᖅᑎᓪᓗᑎᒃ ᐱᖓᓱᐊᖅᑎᕐᓗᑎᓪᓘᓐᓃᑦ 
ᐱᑐᕐᓂᓚᐅᖅᑎᓪᓗᒍ, ᐃᒻᒥᓂᒃ ᐊᓂᒐᔭᑦᑕᕐᒪᖔᑕ. ᕿᓚᓗᒐᐃᑦ ᐊᓂᓐᖏᑉᐸᑕ ᓱᓕ ᐱᕕᑦᓴᖃᓚᐅᕋᓗᐊᕐᓗᑎᒃ, 
ᐊᓂᐊᑎᑕᐅᒐᓱᐊᓯᓲᑦ ᐃᑭᕐᒧᑦ. ᓱᓕ ᐊᓂᒍᓐᓇᖏᑉᐸᑕ, ᓇᓗᒋᓐᖏᓯᖅᑐᖅᑕᐅᒻᒪᑦ ᑖᒃᑯᐊ ᕿᓚᓗᒐᐃᑦ 
ᑐᖁᑐᐅᓐᓇᕋᔭᕆᐊᖏᑦ ᑕᐃᒪᐃᓐᓂᖓᓄᑦ ᓇᓪᓕᓐᓂᕐᒥᒃ ᐱᔾᔪᑎᖃᕐᓗᑎᒃ ᐊᖑᔭᐅᒋᐊᖃᑐᐃᓐᓇᕆᐊᓖᑦ.  

ᐊᐅᒡᒍᓯ 31, 2010-ᖑᑎᓪᓗᒍ, ᐸᓐᓂᖅᑑᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᐅᓯᖃᔪᒻᒪᑕ ᐱᖓᓱᓂᒃ 
ᕿᓚᓗᒐᕐᓂᒃ ᑕᕆᐅᔭᐅᑉ ᑲᖏᖅᓱᖓᓂ (65°34΄N, 67°42΄W) ᐸᓐᓂᖅᑑᑉ ᐃᑭᕋᓴᖓᓂ ᐊᒻᒪᓗ ᐅᕙᑦᓯᐊᕈᓐᖑᑎᓪᓗᒍ 
ᓯᑕᒪᑦ ᐊᔪᖅᓯᖅᓯᒪᒋᐊᖏᑦ ᕿᓚᓗᒐᐃᑦ ᑲᖏᖅᑐᖅᔪᐊᓛᕐᒥ (66º25�΄N, 67º16΄W), ᐅᖃᐅᓯᐅᑦᓱᓂ ᒥᓂᔅᑕᐅᕕᖓᓐᓄᑦ 
ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᐸᓐᓂᖅᑑᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᓯᑦᑕᕝᕙ 28 2010.   

ᑕᕆᐅᔭᕐᒥ ᐊᔪᖅᓯᐅᖅᑲᔪᓄᑦ, ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᐊᖑᓇᓱᑦᑏᓪᓗ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐊᖏᖃᑎᒌᔪᔪᑦ ᕿᓚᓗᒐᐃᑦ ᑲᒪᒋᔭᐅᓐᖏᑲᐃᓐᓇᖁᔭᐅᑦᓱᑎᒃ ᖃᑦᓯᒐᓛᓂᒃ 
ᐱᑐᕐᓂᒐᓱᐊᕐᓂᖓᓂ ᐃᒻᒥᓂᒃ ᐊᓂᒐᔭᑦᑕᕐᒪᖔᑕ. ᐃᒻᒥᓂᒃ ᐊᓂᓐᖏᑉᐸᑕ, ᐊᓂᐊᑎᑕᐅᒐᓱᐊᓚᖓᔪᑦᓱᑎᒃ. ᓯᑦᑕᕝᕙ 15, 
2010-ᖑᑎᓪᓗᒍ ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᑐᓴᖅᑎᑦᓯᔪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᒃ ᖃᓄᐃᓕᖓᔪᖃᓕᕐᒪᖔᖅ ᐅᖃᐅᔾᔨᒋᐊᖅᓱᑎᓪᓗ ᐊᑑᑎᓚᐅᖅᓯᒪᔪᖅ 2009-ᒥ ᐊᔪᖅᓯᐅᖅᑲᔪᖃᖅᑎᓪᓗᒍ 
ᑕᕆᐅᔭᕐᒥ, ᐊᓂᐊᑎᑕᐅᒐᓱᐊᖃᑦᑕᕆᐊᖃᕆᐊᖏᑦ ᕿᓚᒥᐅᓂᖅᓴᒃᑯᑦ ᑕᕝᕙᓂ ᐊᕐᕌᒍᕐᒥ, ᐊᒻᒪᓗ ᓯᑦᑕᕝᕙ 23-ᒥ 
ᐱᑐᕐᓂᓕᖅᐸᑦ ᐊᓂᐊᑎᒐᓱᐊᕆᐊᖏᑦ ᐊᑲᐅᓂᖅᐸᐅᔭᓐᖒᕆᔭᐅᑦᓱᓂ. ᑕᐃᑦᓱᒨᓇ ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ 
ᐃᒪᓕᕆᔨᒃᑯᓪᓗ ᐊᓐᓂᖅᑑᒥᓗ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᑲᑐᔾᔨᖃᑎᒌᒐᓱᐊᑦᓯᐊᔪᔫᒃ ᑕᒪᑦᓱᒪ 
ᒥᑦᓵᓄᑦ, ᑭᓯᐊᓂ ᑲᓲᒪᓂᐅᔪᑦ ᓯᑦᑕᕝᕙᐅᑉ ᓄᓐᖑᐊᓂ ᐅᑦᑑᕝᕙᐅᓪᓗ ᐱᒋᐊᓐᖓᕐᓂᖓᓂ ᐊᑦᑐᖅᑕᐅᓯᒪᔪᔪᑦ 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑦᑕᖏᓐᓂᖏᓐᓄᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦᑕ ᐊᓪᓚᕝᕕᖓᓐᓂ, 
ᑕᐃᒪᐃᓐᓂᖓᓄᑦ ᐊᓂᑎᑦᓯᒐᓱᐊᕐᓂᖅ ᑲᔪᓯᒍᓐᓇᐃᓪᓕᔪᔪᖅ. ᐅᑦᑑᕝᕙ ᐱᒋᐊᓕᕋᑖᖅᑎᓪᓗᒍ ᖃᖓᑕᔫᒃᑯᑦ 
ᖃᐅᔨᓴᖅᑐᖃᕐᒪᑦ ᓱᓕ ᐊᑕᐅᓯᕐᒥᒃ ᕿᓚᓗᒐᕐᒥᒃ ᐊᔪᖅᓯᐅᖅᑲᔪᖃᔪᔪᖅ ᑕᕆᐅᔭᕐᒥ. ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ 
ᐃᒪᓕᕆᔨᒃᑯᓪᓗ ᐸᓐᓂᖅᑐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ ᖃᐅᔨᒋᐊᖁᔨᔪᔪᑦ 
ᖃᓄᐃᓕᖓᔪᖃᕐᒪᖔᖅ, ᐊᖑᓇᓱᑦᑎᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓇᓗᓇᐃᖅᓯᑦᓱᑎᒃ ᓱᓕ ᐊᑕᐅᓯᕐᒥᒃ 
ᕿᓚᓗᒐᖅᑕᖃᕆᐊᖓ ᑕᕆᐅᔭᕐᒥ.  

ᑲᖏᖅᑐᖅᔪᐊᓛᕐᒥᓕ ᐊᔪᓕᐅᖅᑲᔪᓄᑦ, ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᐸᓐᓂᖅᑑᑉ 
ᐊᖑᓇᓱᑦᑎᓄᑦ ᒥᑭᒋᐊᕐᓂᐊᖅᑎᓄᓪᓗ ᑲᑎᒪᔨᖏᓐᓂᒃ ᖃᐅᔨᒋᐊᖅᑎᑦᓯᔪᔪᑦ ᖃᓄᐃᓕᖓᔪᖃᕐᒪᖔᖅ. ᐅᑦᑑᕝᕙ 
ᐱᒋᐊᓕᕋᑖᖅᑎᓪᓗᒍ, ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓇᓗᓇᐃᖅᓯᔪᔪᑦ ᕿᓚᓗᒐᕐᓂᒃ 
ᐊᔪᓕᐅᖅᑲᔪᖅᑕᖃᓐᖏᒋᐊᖓ ᑲᖏᖅᑐᖅᔪᐊᓛᕐᒥ, ᐊᓂᔪᒥᓂᐅᔪᑦᓴᐅᒋᐊᖏᓪᓗ ᐱᑐᕐᓂᑎᓪᓗᒍ. ᒥᓂᔅᑕᐅᕕᖓᑦ 
ᐃᖃᓗᓕᕆᓂᕐᒧᑦ ᐃᒪᓕᕆᓂᕐᒧᓪᓗ ᖃᑕᖓᔫᒃᑯᑦ ᖃᐅᔨᓴᖅᑎᖏᑦ ᓇᓗᓇᐃᖅᓯᔪᒻᒥᔪᑦ ᕿᓚᓗᒐᖅᑕᖃᓐᖏᒋᐊᖓ 
ᑲᖏᖅᑐᖅᔪᐊᓛᕐᒥ.  

ᑕᑯᓐᓇᖅᓱᒋᑦ ᑭᖑᕙᕈᑕᐅᓂᐅᓴᑐᐃᓐᓇᖅᑐᑦ ᐸᕐᓇᑕᐅᑎᓪᓗᒋᑦ ᐊᓂᐊᑎᑦᓯᒐᓱᐊᕐᓂᐅᔪᑦ ᑕᕆᐅᔭᕐᒥᒃ, ᖃᓄᐃᓐᓂᖓ 
ᐊᑦᑐᖅᑕᐅᓯᒪᔫᑉ ᐆᒪᔫᑉ, ᓯᓚᐅᓪᓗ ᐱᐅᓐᖏᓕᕙᓪᓕᐊᑐᐃᓐᓇᕆᐊᖃᕐᓂᖓ, ᐸᓐᓂᖅᑑᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᑦ ᑎᑎᕋᔪᔪᑦ ᒥᓂᔅᑕᐅᕕᖓᓐᓄᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᐅᑦᑑᕝᕙ 21-ᖑᑎᓪᓗᒍ ᓇᓪᓕᓐᓂᕐᒧᑦ 
ᐊᖑᓇᓱᒍᒪᓪᓗᑎᒃ ᐊᑕᐅᓯᕐᒥᒃ ᐊᒥᐊᒃᑯᒥᒃ ᐊᔪᖅᓯᐅᖅᑲᔪᒥᒃ ᕿᓚᓗᒐᕐᒥᒃ. ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ 



ᐃᒪᕐᒥᐅᑕᓕᕆᔨᒃᑯᓪᓗ ᓯᕗᒧᑦᑎᑦᓯᔪᔪᑦ ᑎᑎᖅᑲᒥᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᖃᓄᐃᒋᐊᖁᑦᓱᒋᑦ. 
ᐅᑦᑑᕝᕙ 27-ᖑᑎᓪᓗᒍ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᔪᔪᑦ ᓇᓪᓕᒍᓱᓐᓂᕐᒥᒃ ᐊᖑᓇᓱᓐᓂᕐᒥᒃ 
ᕿᓚᓗᒐᕐᒥᒃ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᑦᑕᖓᑦ ᓇᓗᓇᐃᖅᑕᐅᔪᔪᖅ ᒥᓂᔅᑕᐅᕕᖓᓐᓂᒃ ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ EAA ᐊᐅᓚᑦᓯᔨᖓᓄᑦ, ᖃᐅᔨᒃᑲᐃᔪᑦᓱᓂ ᐸᓐᓂᖅᑑᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᓐᓂᒃ ᑎᑎᖅᑲᑎᒍᑦ ᑲᔪᓯᒍᓐᓇᕐᓂᕋᖅᓱᒋᑦ ᓇᓪᓕᒍᓱᓐᓂᕐᒧᑦ ᐊᖑᓇᓱᓐᓂᕐᒥᒃ.  
 
ᒫᓐᓇ ᐃᒪᐃᓕᖓᔪᖅ:  

ᓅᕙᐃᕝᕙ 9-ᖑᑎᓪᓗᒍ, ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᐋᖅᑮᓯᒪᓐᖏᖅᑐᑦ ᑲᔪᓯᐅᔾᔨᓂᐊᕐᒪᖔᑕ ᓇᓪᓕᒍᓱᓐᓂᕐᒧᑦ 
ᐊᖑᓇᓱᓐᓂᕐᒥᒃ. ᐊᖑᓇᓱᐊᕐᓂᖅᐸᑕ, ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑐᑦᓯᕋᕐᓂᐊᖅᑐᑦ 
ᑖᒃᑯᓇᓐᖓᓪᓗᐊᖅ ᖃᐅᔨᓴᕋᑦᓴᓂᒃ ᓄᐊᑕᐅᖁᔨᓗᑎᒃ ᐆᒪᔪᖅᑕᐅᓯᒪᔪᓂᒃ.  
 
 
ᐃᓱᒪᓯᐅᖅᑕᐅᔪᑦ:  ᐱ. ᕼᐋᓪ, ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᕿᑎᐊᓄᑦ ᐅᑭᐅᖅᑕᖅᑐᒧᓪᓗ, ᐅᐃᓂᐲ 
  ᑭ. ᕕᓱ, ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᕿᑎᐊᓄᑦ ᐅᑭᐅᖅᑕᖅᑐᒧᓪᓗ, ᐅᐃᓂᐲ 
  ᔭ. ᔭᔅᑕᔅ, ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᕿᑎᐊᓄᑦ ᐅᑭᐅᖅᑕᖅᑐᒧᓪᓗ, ᐅᐃᓂᐲ 
  ᐃ. ᑲᓐ, ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᕿᑎᐊᓄᑦ ᐅᑭᐅᖅᑕᖅᑐᒧᓪᓗ, ᐅᐃᓂᐲ 
  ᓯ. ᓗᐃᔅ, ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᑲᓇᓐᓇᖓᓄᑦ ᐅᑭᐅᖅᑕᖅᑑᑉ, ᐃᖃᓗᐃᑦ 
  ᐊ. ᑯᕆ, ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᑲᓇᓐᓇᖓᓄᑦ ᐅᑭᐅᖅᑕᖅᑑᑉ, ᐃᖃᓗᐃᑦ 
  ᐸᓐᓂᖅᑑᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᐸᓐᓂᖅᑑᖅ 
  
ᐋᖅᑭᑦᓱᐃᔪᖅ: ᑎ ᕗᐊᕐᑐᓗᓯ, ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐆᒪᔪᓕᕆᔨ, ᑲᓇᓐᓇᖓᓄᑦ 

ᐅᑭᐅᖅᑕᖅᑑᑉ, ᐃᖃᓗᐃᑦ 
 
ᐅᓪᓗᖅ:   9 ᓅᕙᐃᕝᕙ 2010 


